MAWRA SA BETLEHEM

Bhal‘ daz-zmien, ' zmien- il-Milied,
qalb kull hadd tingibed lejn: naha
wahda; hsieb kull hadd jittajjar lejn

belt wahda; 'u ghajnejn kull hadd
jixtiequ jaraw  haga wahda: 'dik -il-
Grotta mbierka, qrib Betlehem, Ii
gewwa fiha twieled Gest, li hu wahdu,
fid-dinja, kellu jgib is-Sliema.

Ftit hawn nies, hawn Malta, li jafu
kif inhu Betlehem, ghax minn Malta
ghal Palestina, ftit imorru nies. Jien,
nghid ghalija, lil Betlehem nafu sew-
wa, daqs kieku kien rahal ta’ Malta
jew xi haga aktar. Ghax jien domt
il-Palestina hafna snin; u Betlehem
kont gej u sejjer, l-aktar ghal habta
tal-Milied. Minn Gerusalem sa Betle-
hem, ma hemmx bghid wisq; hemm
qisu hames mili. Jekk tmur fil-ghodu
aktar jaqbel 'tmur bil-mixi, ghax fit-
triq hemm hafna x’taraj u/jekk tmur

bil-karozza, li tasal’ f’ghaxar minuti,
ma tilhaq tara xejn,

Hawn, « mela,” “sa nisthajluna 1
mmorru - mawra  sa. Betlehem, bil-
mixi; u meta naslu, nghaddu min-
nofs il-belt. Imbaghad, imorru nzuru
l-knisja u 1-Grotta ta’ tahtha, li gew-
wa fiha twieled il-Bambin.

Gerusalem, bhall-Imdina ta’ Malta,
hi mdawwra = bis-swar; biex  tidhol
fiha jew tohrog minnha, fiha l-bibien.
Biex immorru Betlehem, minn Geru-
salem, jagbel li nohorgu minn bieb li
bil-Gharbi jghidulu Bab il-Halil, u
bl-Ingliz jghidulu Jaffa Gate. Minn
hemm, rilwu lejn ix-xellug, ghan-
nizla,u mnaslu- fuqg wied, maghluq
b’hajt “gholi ‘u ‘wiesa’,’'li’ 'nghaddu
minn fuqu ‘qisu kien pont. ‘Fil-lemin
ta’ dal-hajt, naraw ghadira kbira
mimlija bl-ilma, 1i jghidulha Birket

is-Sultan. Fis-sajf, dil-ghadira tinxef,
u gewwa fiha jaghmlu s-suaq tal-bhej-
jem; ibieghu baqar u zwiemel, bghula
u hmir.

Kif nghaddu 1-wied, nigbdu lejn ix-
xellug, ghat-telgha. Ahna u telghin,
naraw fuq il-lemin knisja tal-Protes-
tanti, u dar kbira ma’ genbha; u fuq
ix-xellug, sptar tal-ghajnejn. Hu tal-
Inglizi, imma kull hadd jista’ jid-

dewwa fih. Kif nasiu fuq nett, naraw
kunvent imdawwar b’hajt, li hu tas-
Sorijiet Klarissi, u fuq in-naha l-ohra,
hemm ' l-istazjon tal-vapur . tal-art.
Tmbaghad  tibda wetgha, li fiha belt
gdida, Lhudija, zghira u sabiha, li
jghidulha Talpjot.

o

Fit-triq ta’ Betlehem
— Il-Kunvent tal-Griegi
ta’ Sant Elija, jew bil-
Gharbi Dejr Mar Iljds.
Quddiemu hemm il-blata
ghamla ta’ mitrah.

Minn hdejn Talpjot nibgghu sejrin,
u wara mixja zghira, naraw mal-hajt
tat-triq, blata ghamla ta’ saqqu, bil-
hofra f’nofsha, donnu raqad fugha xi

hadd. Dil-blata mill-antik, jghidulha
1-Friex ta’ Sant’ Elija, u quddiemha
hemm kunvent tal-Griegi, jghidulu
ta’ Sant’ Elija wkoll, li ilu mibni mis-
seklu Hamsa. Hawn inkunu f'nofs
triq, minn Gerusalem ghal Betlehem,
u z-zewgt ibliet, minn hawn, jidhru

-séw, Minn hawn nagbdu n-nizla, u

nilhqu trig watja; u fil-genb ix-xellug
naraw ghalga bla hamrija, il-qiegha

Gerusalem — Fuq il-
lemin: is-sur tal-belt.
F’nofs ir-ritratt: Bdéb
el-Khalil.  Fiz-zwellug,
in-nizla li tiehu ghal fuq
il~wied.

taghha kollha gebel u blat. Jghidul-
ha l-ghalqa tac-¢icéri, ghax gewwa fiha
jinsab Zrar zghir, imdawar, donnu
¢iéri tal-hagar. In-nies ta’ din-naha
jghidu, li darba, 1-Madonna kienet
sejra  Gerusalem, bil-Bambin fuq
drieghha, u talbet fergha c¢iéri tal-

qatta, ghat-Tifel, lil sid dil-ghalqa,
u ma tahiex. B’kastig, i¢-¢icri 1i kellu .
fil-ghalgha, saret zrar, u ghad fad
minnha sal-lum, -



Nimxu ftit iehor, u fil-lemin tat-
triq,  naraw dar wehedha, bis-saqaf
taghha ghemla ta’ koppla. Dan hu
l-qabar ta’ Rakel, il-mara ta’ Gakobb
li mietet kif giebet fid-dinja lil Benja-
min, kif inhu miktub fil-Kotba Mqad-
dsa. Ftit ’il hemm minn dal-qabar, it-
triq, tinferaq fi tlieta: tal-lemin tie-

AN AN~

Fit-triq ta’ Betlehem
—  Id-dar  bis-saqaf
ghamla ta’ koppla; jew
il-Qabar ta’ Rakel, il-
mara ta’ Gakkobb, Bin
Abraham.

hu ghal rahal jismu Betgdghla; ta’
quddiem tiehu ghal Hebron, u tax-
xellug tibga’ diehla, gewwa Betlehem
dritt.

Kif nidhlu Betlehem, nibgghu mis-
taghgbin kemm jixbah lil xi rahal
mir-rhula z-zghar ta’ Malta. Id-

=

djar bis-saqaf ¢att, b’xi ghorfa fug-
hom; twieqi ftit; bwieb imdaqqsin,
u bla zina; kollox lixx, u l-hitan
imbajda bil-gir. Toroq aktarx dojoq,

tlieghi m nzieli; imghawgin, imma
ndaf.

Nisthajluna, mela,li kif naslu Betle-
hem, nimxu ftit f’toroq bhal dawn,
qabel ma naslu l-knisia. Inharsu lejn
il-bwieb miftuha; hemm naraw ragel,
bil-qeghda fl-art, idoqq it-tajjar, bil-
watal. "Il hemm aktar, xi iehor, ihan-

xar xi ghuda bil-munxar. Hemm
naraw xi haddied imgermed, idoqq
fuq l-inkwina t-tarf ta’ hadida mik-
wija. Xi hanut tal-haxix, bil-qfief
hada l-bieb; jew tal-helu, bil-kaxex
tal-hgieg, dojoq u twal. Jew ukoll,
tal-gugarelli, bil-pupi, karozzi u

Betlehem — Kif tid-
hol  fil-pajjiz. Toroq
aktare dojoq, djar bis-
saqaf ¢éatt; donnu rahal
ta’ Malta.

zwiemel tal-landa, imdendlin mal-
hitan, Kollox jixbah wisq lir-rhula ta’
Malta, barra minn haga wahda: ghax
hawn, hafna rgiel, johorgu barra,

mhux bil-qalziet imma bi qmis twila-
twila, li jghidulha qumbés. U n-nisa
wkoll, 'ma ‘jilbsux (bhal ta’ Malta;
ghax ikunu lebsin' bluza, sewda jew
kahla, uw mhazznin b’terha; u b’lizar
abjad . fuq rashom - bit-truf - tieghu
mdendlin wara daharhom. U fuq ras-

hom ikollhom xi haga ghamla ta’
kitla, mghottija b’dak il-lizar.

Wara li nimxu ftit, nagbdu telgha.
Nghaddu minn quddiem hanut tal-
kafe, u fanal, fuq rigla gholja tal-
hadid, quddiemu, u nilwu ghal triq

Betlehem — Il-Bazilka ta’ Santa Liena, maqsum

dejqarlejn’ ix-xellug, - kollha hwienet
tal-laham, bil-hrief, maqtula, imden-
dlin rashom ’I isfel, hada l-bieb.
Meta nohorgu min dit-triq, insibu
ruhna f’misrah wiesa’, u quddiemna,
u fil-lemin taghna naraw bini qadim
ghall-ahhar, iswed  biz-zmien, w1

]

Betlehem — Il-misrah
ta’ quddiem il-Knisja
tat-Twelid. . Fil-lemin.
Kunventi qodma, tal-
Griegi  w - tal-Armeni.
Fin-nofs, nies sejrin il-
Knisja.

msewwi u mirfud. Il-bini tal-fac¢cata,
fih bieb kbir, misdud bil-hagar, u
mholli minnu, biss, bhal tieqa zghira
ftit oghla mill-art. Din hija l-knisja,
mibnija mnn Santa Liena, fuq il-
ghar fejn twieled Gesu.

bil-kolonni, bis-saqaf tal<njam, w rqajja’ tal-muzajk

mal-hitan.

Nimxu °’] quddiem, lejn. il-bini li
ghedna, u nidhlu mill-bieb li qisu
tieqa, u nsibu ruhna gewwa knisja
kbira ghall-ahhar, qadima, li xejn ma
tixbah 1il knejjes ta’ Malta. Bla
artali; il-hitan lixxi u bla zina; twila
xi mitt pied u wiesa’ sebghin. Fiha
erba’ saffi kolonni, minn tulha, zewg
saffi kull naha; kull kolonna magh-
mula minn hagra wahda, gholja ghox-
rin pied, u bir-ras taghha tar-rham.
Hekk il-knisja tigi maqsuma f’ham-
sa: korsija kbira fin-nofs, u zewg
kurriduri kull naha, fil-lemin u fix-
xellug.

Betlehem — Bieb tar-rham
li jaghti ghat-tarag Ui fjiehu
ghal Grotta tat-Twelid.

Is-saqaf tal-korsija hu tal-injam, u
aktar gholi mis-saqaf tal-kurriduri,
ghax fuq il-kolonni, ta’ kull naha tal-
korsija, mibni hajt. Dal-hajt gholi
tletin pied, u fih hdax il-tieqa. Fil-
kolonni ghadhom jidhru, mitfija,

xbiehat tal-qaddisin, wu fil-hitan,
irgajja’ tal-muzajk. ’Il gewwa mill-
kolonni tal-korsija, , l-art tal-knisja
izjed gholja, gisha presbiterju. Billi
dil-knisja, igaddsu fiha 1-Griegi biss

|

etlehem rotta Mgizddsﬁ;
minn tarf sa tarf. Facéata, l-artal li
tahtu tinsab il-Kewba tal-fidda.

faccata fiha l-ikonostasi, jigifieri bhal
rixtellu, tal-injam, gholi, u fuqu
xbiehat tal-gaddisin. Hemm nieqfu
nharsu ftit, imbaghad nghaddu minn
bieb, taht il-kolonni, ghal gewnah tal-
knisja.  Naraw bieb zghir tar-rham,
taht il-presbiterju, b’tarag mudlam
fih, li jinzel ghal taht l-art, Ninzlu
minnu u nigu gewwa ghar. Dan hu
I-ghar fejn twieled il-Bambin.
Inharsu ma’ dwarna. Ninsabu
f’ghar taht l-art, twil erbghin pied u
wiesa’ tnax, bis-sagaf maghmul hnej-
ja, u l-hitan miksijin bid-damask tal-

asbestos, biex ma jinharaqx, u mis- kienet il-maxtura li fiha 1-Madonna
saqaf imdendlin ghadd ta’ lampieri meddet lil Binha malli twieled u fejn
tal-fidda. Fit-tarf tal-ghar, hada sabuh ir-rghajja, meta gew jarawh.
t-tarag li nzilna ~minnu, artal tal- Wara l-hawt, hemm purtiera tal-harir
Griegi, gewwa ni¢¢éa, Taht dal-artal, ‘u warajha, jidher il-blat; dak il-blat
imwahhla fl-art, kewkba tal-fidda, imbierek li sama’ n-nifs, u nieghi, ta’
kbira kemm wiehed jghatti b’ 1de]h it- Gesu ‘Tarbija, u lehen il-Madonna

Betlehem — Il-kewkba
tal-fidda, taht l-artal,
gewwa I-Ghar Imqaddes
li ghandha storja kbira.
Imwahhla mill-Frangis-
kani 1717. Misruga mill-
Griegi, 1847. Migjuba
lura, fl-1852.  Htija
taghha saret il-Gwerra
ta’> Krimea, tar-Russja
kontra t-Turkija, l-Ingilterra u Franza, 1853-1856.

tnejn. Ma’ dwar il-kewkba, imden- tghannilu biex jorqod.

dlin, hmistax-il lampier zghir, tal- B’dawn il-hsibijiet ninzlu gharkub-
fidda, dejjem mixghula. Ftit ’il gew- tejna, inbusu dik l-art ghaziza, u
wa, fix-xellug tal-artal, hemm rokna nghidu talba. Imbaghad inqumu u
baxxa, tasa’ xi sitta min-nies, tinzel nohorgu barra, u z-zjara taghna lil
fiha bi tliet targiet... Fuq ix-xellug, Betlehem, tintemm hekk.
f’dir-rokna, hemm artal tal-Latini,

u fuq il-lemin, hawt tar-rham, fejn ELSIE.

KLIEM TA’ GAHAN

Lejla wahda dahal halliel fid-dar ta’ Gahan u Gahan stahba gewwa
armarju bil-hsieb li jagbez fuqu u jagbdu. Il-halliel fittex id-dar kollha u
ma sab xejn x’jisraq, u fl-ahhar fetah l-armarju halli jara kienx hemm xi
haga. Sab gewwa fih lil Gahan imkebbeb. Il-halliel hareg is-sikkina, ghaj-
jinha ghal sider Gahan u qallu: ‘“Stahbejt hawn, eh, biex tagbadni? !>’
“Le’”, wiegbu Gahan bil biza; ‘“Stahbejt hawn ghax sthajt minnek, billi

rajtli I-fagar tad-dar tieghi!”’
* # *

Xi hbieb ta’ Gahan qalulu darba: ‘“Gahan, il-mara tieghek kull meta
tmur fuq l-ghajn tagbat tghajat u titlewwem man-nisa l-ohra. Ghandha
tkun li tilfet rasha !

Gahan ghal dan qieghed idu fuq mohhu u qaghad jahseb. Wara ftit
hbiebu sagsewh: ‘“X’int tahseb, Gahan? Ghadek m’ghedtilniex kelma !*’

Wegibhom Gahan: ‘“‘Jien naf tajjeb li l-mara tieghi ma ghandhiex
ras x’titlef; jekk tilfet xi haga, qieghed nahseb dil-haga x’tista’ tkun !’

